
Regras di Prugrama di Abrigu Uniformi pa Famílias na Abrigu 
Familiar di Assistênsia Imergensial EA   

      Kuzé ki é EA Abrigu di Assitensia Familiar di Imergensia? 
 

Bem-vindu a Prugrama Abrigu di Assitensia 
Familiar di Imergensia. Nu sta li pa djudau na 
próximu parti di bu jornada. Nós prugrama é pa 
famílias ki mesti di ajuda imidiatamenti. É un 
trampulin pa ten bu vida stável otu bez.  

Inkuantu bu ta fika na abrigu, bu ta ten alguns 
tarefas i atribuisons pa fazi. Kés li ta djudau volta 
fika stável más rápidu. Abrigu ka é un lar 
permanenti, más é un lugar pa manti bó i bu 
família siguru inkuantu bu ta buska bu próximu 
lugar pa vivi. 

       Paké ki ta sirvi kés régras li?
Kundu ta fika na un abrigu, bu ten ki sigui kés 
regras li. Ta aplika abrigu bridge track (Bridge 
Shelter Track), ki ta inklui abrigus kuletivus, 
abrigus dispersus i hotel. Régras ki é diferentis 
pa hotel ta ser anotadu. 

Kés régras li ta manti bó i otus pessoas siguru 
inkuantu na abrigu. És ta djuda orienta bu 
família i ta splika modi ki ikipa podi djudau 
duranti bu stadia. Bu ten ki sigui kés régras li. Si 

bu ka, nu podi da bu família un inkumprimentu. 
Nu podi fla bu família pa sai di abrigu si bu 
infringi régras ripitidamenti. També nu podi fla 
bu família pa sai si bu viola régras di forma sériu. 
Si nu pidiu pa bu dexa abrigu, bu ka ta ser 
pirmitidu volta duranti dozi mezis. Piríudu di dozi 
mezis ta kumesa na últimu dia em ki bu sta na 
abrigu ou na últimu dia em ki bu resebi un 
binifísiu di abrigu. 

      Modi ki N’ ta lé kel dukumentu li?
Keli é un dukumentu ki bu mest sina. É ta mostra 
si bu konkorda na sigui régras inkuantu na 
abrigu. Kada sekson ten un brevi rizumu di 
régras pa djudau. 

Kada parti també ten pontus-xave pa foka. És ta 
djudau sabi kuzé ki bu ta fazi ou modi ki 
funsionárius podi djuda. Si bu teni dúvidas sobri 
régras pa pidi abrigu, fala ku bu kordenador di 
sem-abrigu. Si dja bu sta na un abrigu i mesti di 
ajuda, pergunta pa ikipa di abrigu.

      Intruduson 

Rizumu 

• Ten dós tipus di - abrigu bridge track (Bridge shelter track) i Rapid Shelter track 
(Rapid shelter track). Abrigu Bridge (Bridge shelter) é pa familias ki ten nisisidadis 
más konplexus i más apoiu pa atxa un kaza permanenti, i abrigu Rapid é pa familias 
ki podi atxa kaza permanenti más rápidu.  

• Lei uniformi di regras di prugrama di abrigu pa lokal di abrigu bridge track (Bridge 
shelter track).  

• Alguns hotel i lokal di abrigu rapid track (Rapid shelter track) podi ten regras ki é 
diferenti di kés regras uniformi di prugrama di abrigu.  Kés régras li é diskutidus na 
kel dukumentu li.Un insidenti ta konta komu un violason di régra, mesmu ki bu ten 
violadu más di un régra.    

• Si funsionárius fla ki bu viola un régra, bu ta ten xansi di rispondi. 

• Nu ta konsidera si bu ten un bon kauza pa kebra régra ou si bu ason foi minor. 

 

Abrigus devi ta posta kópias di kés Régras di Prugrama di Abrigu Uniformi li. Kés regras li ta aplika pa lokal di 

abrigu bridge track (Bridge shelter track) , ki ta inklui lokal kongregadu i spadjadu ben komu i puzisionamentu 

na hotel, ixsetu komu notadu. 

Obzerva ki, a nao ser indikadu au kontráriu, tudu rifirênsias abrigus i funsionárius di abrigus na kés regras di 

prugrama di abrigu uniformi li ta ser aplikadu pa ikipa di  EOHLC  ou sés dizignadus na puzisionamentu na 

hotel. Konformi uzadu na kés Régras di Prugrama di Abrigu Uniformi li, "hotel" ta rifiri a hotel i motél i 

"abrigu", si ka for más spisifikamenti difinidu, signifika kongrega i dispersa abrigus lokal. Tudu rifirensias pa 

sub-sikritariadu deve ser pa sub-sikritariadu di divizon di stabilizason di kaza (DHS), un divizon dentu di 

gabineti izekutivu di kumunidadis abtitável.  

Un úniku insidenti ki podi ser konsideradu komu un infrason di dós ou más di Régras di Prugrama di Abrigu 

Uniformi, ou di un ou más Régras di Prugrama di Abrigu Uniformi i un violason di planu di realojamentu sob 

760 CMR 67.06(5)(a)3. Ou un amiasa pa saúdi i siguransa na termus di artigu 760.º CMR 67.06(5)(a)3. Ou 760 

CMR 67.06(6)(a)1., ta ser kontabilizadu komu apenas un infrason. 

Si un úniku insidenti puder ser kualifikadu komu un violason di Régra di Abrigu Uniformi i un amiasa pa saúdi 

i siguransa sob 760 CMR 67.06 (5)(a)5 ou r 760 CMR 67.06 (6)(a)1., tudu dós violasons devi ser virifikadus na 

Pididu di Não Konformidadi madadu pa EOHLC pa abrigu bridge track ou hotel. Na kés kazus, EOHLC devi 

ten em konta kualker difezas di minimis ou di bon kauza aplikável pa violason di Régra di Abrigu Uniformi 

kuandu konsidera si insidenti konstituiu un amiasa pa saúdi i siguransa.  

Si un úniku insidenti puder ser kualifikadu komu un violason di Régra di Abrigu Uniformi i un violason di 

planu di realojamentu sob 760 CMR 67.06 (5)(a)3., tudu dós violasons devi ser virifikadus na Pididu di Não 

Konformidadi madadu pa  EOHLC pa abrigu bridge track ou hotel. Na kés kazus, si violason involvi kistons 

abordadus na Régra na Rikizitus EOHLC, tal komu partisipason na riunions agendadus, dispuzisons di Régra 

també devi aplika pa alegadu violason di Regulamentu. Si un úniku insidenti puder ser kualifikadu komu un 

violason di Régra di Abrigu Uniformi ou un amiasa pa saúdi i siguransa sob 760 CMR 67.06(5)(a)5. ou 760 

CMR 67.06(6)(a)1, tudu dós violasons devi ser virifikadu na Notifikason di Não Konformidadi madadu pa 

EOHLC pa abrigu ou hotel i EOHLC devi da pa partisipanti un oportunidadi di rispondi antis di imiti un 

Notifikason di Não Konformidadi i devi leba em konta kualker bon kauza ou difezas di minimis na kualker 

régra korispondenti.  

Prinsípius Orientadoris  

• Tratamentu umanu i dignu di famílias, ki ta inklui manutenson di algun grau di privasidadi  

• Saúdi i siguransa di óspedis, funsionárius i kumunidadi  

• Prizervason di autonomia di famílias i prumuson di vida indipendenti/autosufisiênsia  

• Giston bem-susididu di abrigus i administrason di prugrama 

 

      1. Asesu pa Unidadis/Piskizas 

Rizumu 

• Ikipa podi entra na bu unidadi pa fazi inspesons.  

• Ikipa devi avizau ku 24 óras di antisidênsia antis di vizita, más bu podi entra sem 
avizu antis na kazu di imergênsia ou si és teni motivus pa pensa ki bu: 

o Sta kumiti un krimi na bu kuartu;  

o Sta kuzinha na bu kuartu; 

o Sta fuma na bu kuartu; ou 

o Teni óspedis ka aprovadus na bu kuartu. 

• Ikipa devi bati na porta antis di entra na bu unidadi pa un inspeson. Ikipa ten ki dau 
oportunidadi di abri porta i fala ku és antis di és podi entra.  Si ka tem ninhun 

risposta, ikipa di abrigu i di hotel ainda podi entra na unidadi pa un inspeson si avizu 
antis di 24 óras for dadu. 

• Na un hotel:  

o Bu devi pirmiti ki sirvisu di limpeza entra na bu kuartu pa limpa tudu dia 
duranti parti di dia 

o Nu ta dau un intirvalu di três óras pa kuandu limpeza ta fazedu  

o Más bu podi rikuza sirvisu duméstiku pa ti três dias siguidu si bu tem stadu 
duenti.  

Régra Kompletu Sobri Asesu pa Unidadis/Buskas  

Kuartus i/ou unidadis na abrigus kuletivus, abrigus dispersus i hotel podi ser virifikadus kuantu limpeza i 

riskus pa saúdi ou siguransa ku pelu menus 24 óras di antisidênsia pur skritu ou regularmenti, dés di ki avizu 

pur skritu di kronograma di inspeson rigular for agendadu pa Famílias di EA ku pelu menus 24 óras di 

antisidênsia di primeru inspeson regular i ki tal inspesons regularis for agendadu pa un óráriu antis di 8:00 p.m. 

Avizus di inspesons ta inklui un príriudu ka supirior 3-óras duranti kal kés inspesons devi ser ifetuadu. Além di 

keli, ikipa ten asesu imidiatu 24 óras, sem avizu antis, tudu unidadis di EA, ki ta inklui, entri otus, kuartus di 

hotel, (1) na kazus di imergênsia; i (2) pa motivus di inspesons pa agênsias guvernamental inkaregadus di fazi 

kumpri kódigus di konstruson, kódigus sanitárius, kódigus di insêndiu ou kódigus di saúdi. Imergênsias ta 

inklui, entri otus, imergênsias sanitárias i imergênsias rilasionadus ku instalasons, tal komu insêndius, fugas di 

água i infestasons pa insetus. 

Unidadis EA, ki ta inklui kuartus di hotel, devi ser dipunibilizadu medianti avizu skritu antis di 24 óras pa 

manutenson di rutina dentu di un príriudu di tempu di 3 óras inkluidu na avizu, ou na kualker otu mumentu 

mutuamenti akordadu. Na hotel, kuartus devi ser dipunibilizadu tudu dia pa limpeza regular pa ikipa di limpeza 

di hotel duranti óras di dia agendadu antis dentu di un príriudu di tempu di 3 óras dadu pur skritu ku antisidênsia 

pa partisipantis di EA óspedadu na hotel i dispunível na riseson di hotel, ou na kualker otu mumentu 

mutuamenti akordadu, ixsetu na kazus em ki ten stadu tomadu pruvidênsias pa ki un Agregadu Familiar EA 

limpa sés própriu kuartu pamodi difisiênsia i, na tal kazus, sala devi ser dipunibilizadu medianti avizu skritu di 

24 óras pa inspeson di limpeza. Rikuza di limpeza di kuartu pamodi un duensa també é pirmitidu, más ka pa 

más di três dias konsekutivus. 

Além di keli, Ikipa di abrigu, funsionárius di hotel, funsionárius di EOHLC i funsionárius di kontratantis di 

EOHLC i otus agênsias di stadu ki ta trabadja ku EOHLC devi ten asesu imidiatu pa tudu unidadis di abrigu, ki 

ta inklui kuartus di hotel em ki partisipantis di EA é podu na el, na tudu kazus em ki (1) ten un suspeita razoável 

i artikulável ki un membru di un agregadu familiar di EA sta atualmenti ta kumiti un krimi; sta atualmenti ta 

fuma, kuzinha ku un aparelhu ka autorizadu ou sta entriten vizitantis ka autorizadus; ou sta atualmenti involvidu 

na un konduta ki ten a ver ku un perturbason di gozu trankilu di otus partisipantis di EA ou óspedis di hotel ou 

un amiasa pa saúdi ou siguransa di partisipanti, membrus di sés kaza, otus partisipantis di EA na abrigu ou 

hotel, rizidentis di prédiu em ki un unidadi di lokal dispersu sta lokalizadu, ou konvidadus/ikipa di abrigu ou 

hotel, funsionárius di EOHLC ou funsionárius di kontratantis di EOHLC i otus agênsias di stadu ki ta trabadja 

ku EOHLC, i (2) konduta suspeita ka podi ser remediadu pa un vizita pa unidadi ki ta involvi só un batida na 

porta i un pididu pa fala ku kés ki sta la dentu. 

Na tudu kazus em ki asesu, ki ta inklui asesu imidiatu i limpeza regular di hotel, é garantidu, ikipa di 

abrigu, funsionárius di hotel, funsionárius di EOHLC i funsionárius di kontratantis di EOHLC ou otus agênsias 

di stadu ou lokal ki ta trabadja ku EOHLC devi bati na porta di entrada, anusia sés intenson di entra i da pa 

rizidenti oportunidadi di abri porta antis di entra. Ixsetu kuandu asesu imidiatu for autorizadu pa kel régra li, 

ikipa di abrigu, funsionárius di hotel, funsionárius di EOHLC i funsionárius di kontratantis di EOHLC i otus 

agênsias di stadu ki ta trabadja ku EOHLC só ta ten asesu pa unidadis dipós di notifikason pur skritu ku 24 óras 

di antisidênsia di un vizita pretendidu dentu di un príriudu di 3 óras. 

Kualker portas dentu di un hotel ou unidadi di abrigu, ki ta inklui portas di armárius, podi ser abertu duranti 

inspesons di rutina i imergênsia. Objetus pesoal na armárius ou gavetas ka devi ser perturbadus, ixsetu kuandu 

pirmitidu pa kel régra li, i devi ser deixadu na stadu ordenadu dipós di kualker inspeson pirmitidu. Objetus 

pesoal na armárius ou gavetas podi ser inspesionadus, más apenas na kazu di suspeita razoável i artikulável di 

prizensa di atividadi kriminosa, substânsias proibidu pa kés régras ou uzu di ikipamentus di akesimentu ou 

kuzinha proibidu. Provas ki tomadu sen un razon skrita pa rabista di gavetas dadu pa un membru di Agregadu 

Familiar EA antis di buska ka podi ser introduzidus komu provas na un audiênsia di inkumprimentu ou risizon 

di EOHLC. Si for nisisáriu fazi un buska na gavetas pamodi suspeita razoável i sta prizenti un membru di 

Agregadu Familiar di EA, motivu skritu di buska ta ser dadu pa membru di agregadu familiar antis di buska. Si 

ninhun membru di Agregadu Familiar EA sta prizenti duranti és piskiza, motivu skritu ta ser dexadu na sala. 

Ixsetu na midida dadu na kel régra li, ikipa di abrigu ka sta autorizadu rabista pertensi pesoal di agregadus 

familiares di EA. Funsionáriu di abrigu podi, nu intantu, txoma pulísia si sés kritériu se tiver un suspeita 

razoável i artikulável di ki un Agregadu Familiar EA ou un vizitanti sta involvidu na atividadis kriminozus, ten 

un arma na instalasons ou di otu forma riprizenta un amiasa pa saúdi ou siguransa di rizidentis ou ikipa di 

abrigu. Na sirkunstânsias rifiridu di riba, kuandu ikipa di abrigu ditirmina ki ten un amiasa imidiata pa saúdi ou 

siguransa di rizidentis ou ikipa di abrigu, ou ki distruison di provas sta iminenti, ikipa sénior di abrigu ki sta na 

área na mumentu podi rabista a el própriu unidadi, si puder faze-l di akordu ku priokupasons di siguransa, ou 

podi da konsentimentu ki pulísia pa fazi un buska na kualker unidadi. Kel funsionáriu sénior di abrigu li podi 

també da konsentimentu na rabista un unidadi pa pulísia kuandu és pessoa ten un suspeita razoável di ki és 

rivista ta produzi kualker artigu (1) ki for susetível di kauza danus gravis i imidiatus ou di ser uzadu pa motivus 

kriminozus (ki ta inklui, entri otus, un arma di fogu) i (2) ki ikipa ka podi possui legalmenti. Na kualker 

sirkunstânsia diskritu di riba, kuandu ikipa di abrigu txoma pulísia, també és podi ristringi asesu pa unidadi pa 

Agregadu Familiar EA ti xegada di pulísia i, dipós di xegada di pulísia, na midida di pididu pa pulísia. 

 

     2. Sirvisu di Babá/Kuidadus di Kriansa 

Rizumu 

• Kés régras di babá li ta aplika apenas kuandu sta na bu abrigu. És ka ta aplika pa 
kuidadus ki bu fidju ta resebi na otu lokal. Bu tem ki ten aprovason pa ki otu pessoa 
obzerva bus fidjus na abrigu. Bu devi prienxi un formuláriu pa ten kél aprovason li. 



Gabineti Izekutivu di Massachusetts                                                                                
di Abitason i Kumunidadis Abitável                                                                                                                                                                 Regras Uniformis di Abrigu 
DIVIZON DI STABILIZASON ABITASIONAL 
 

Updated 04/11/2025                                                                                                                                                                      Pagina 7 di 30 
 
 

• Bu podi pidi formuláriu na funsionárius. Ou riseson, si bu podu na un hotel.  

• Aprovason devi ser pididu ku pelu menus dós dias útil di antisidênsia.  

• Bu devi kontinua ta aprizenta un pididu, mesmu ki bu ka podi fazi ku dós dias di 
antisidênsia.  

• Si bu ka resebi risposta na prazu di 2 dias, bu pididu é aprovadu. 

• Bu mesti di aprovason ti mesmu pa ten otu óspidi na abrigu pa fika ku bu fidju. 
També bu mesti di aprovason pa poi bu fidju más bedju djobi bu fidju más novu.  

• Un kriansa ku idadi igual ou supirior 14 anos podi ser babá pa bó i pa membrus más 
novus di agregadu familiar, más só ku aprovason antis ou pa un bon kauza, tal komu 
un imergênsia. Bu fidju devi ser vigiadu na bu unidadi ou na unidadi di babá. Un 
babá també podi leba bu fidju pa konsultas fora di abrigu. Sirvisu di babá podi ser pa 
un úniku dia, várius dias ou di forma kontínua.  

• Babá devi sigui tudu régras di abrigu. Keli ta oráriu. 

Régra kompletu sobri Babá/Kuidadus di Kriansa  

Kel régra li ta aplika só pa sirvisus di babá na lokal ou struturas di kuidadus di kriansas. Sirvisu di babá 

isternu ou kuidadu ku kriansas ka é kubridu pa kel régra li i é pirmitidu dés di ki ka for inkonsistentis ku planu 

di realojamentu di un Agregadu Familiar EA. 

Dentu di dós (2) dias dipós kolokason inisial, kada Agregadu Familiar EA ta resebi un kópia di formuláriu 

pa sulisita babá. 

Un Adultu ou un kriansa ku idadi igual ou supirior 16 anos i, na un hotel, també rizidenti na mesmu hotel, 

sta autorizadu, ku autorizason ou justa kauza, konformi ditirminadu pa 760 CMR 67.06(6)(a)5, presta kuidadus 

infantil pa kriansas na otu Agregadu Familiar di EA. 

Un kriansa ku idadi igual ou supirior 14 anos podi kuida di el mesmu ou di un membru más jovem di 

mesmu agregadu familiar ku autorizason ou justa kauza, konformi ditirminadu pa 760 CMR 67.06(6)(a)5. Si 

babá (ou kriansa autorizadu kuida di el mesmu) é menus di 16 anos di idadi, kualker babá ou autokuidadu devi 

kontisi na unidadi atribuídu pa Agregadu Familiar EA ou kuandu babá sta ta akumpanha irmons más novus di i 

pa un lokal di buska/ dexa na lokal pa atendi transporti pa skola, atividadis rilasionadus ku skola, konsultas 

médikas, vizita autorizada ku familiares, ou otus kumprimissus rilasionadus ku saúdi, siguransa ou bem-estar. Si 

un babá ou un kriansa ki kuida di el mesmu ten menus di 18 anos, un membru adultu di agregadu familiar pa 

kriansas ki sta ser kuidadu ou kuida di el mesmu devi sta (i) na instalasons i na son di voz di kriansa ou (ii) 

prontamenti alkansável pa babá ou pa kriansas pa tilifoni i kapaz di volta prontu na kazu di imergênsia. 

Akordus aprovadu podi ser pa un úniku okazon ou pa akordus atual/a longu prazu. Sirvisu di babá duranti 

noite ka ta ser pirmitidu, nao ser ki aprovadu pa razons ki ta pirmiti un ritornu más tardi pa abrigu dipós di óra 

da ou pa justa kauza, konformi ditirminadu pa 760 CMR 67.06 (6) (a) 5. 

Na un abrigu, babá devi ser (i) aprovadu pa ikipa di abrigu i (ii) sujeita pa Diretrizes di Babá di EOHLC, ki 

ta inklui un akordu skritu di babá na un formuláriu padron EOHLC ser sinadu pa xefi di Kaza EA, babá i ikipa 

di abrigu. 

Na hotel, famílias podi prienxi formuláriu di pididu di babá na riseson di hotel i hotel ta manda 

imidiatamenti formuláriu pa fax pa dizignadu apropriadu di Subsikritáriu (i ta da virifikason pa família EA di 

ten fazedu keli), ki ta aprova arranjus di babá/kuidadus infantil na lugar di ikipa di abrigu. Informasons sobri 

kenha ki é subsikritáriu dizignadu i modi pa kontata-l devi sta dispunível pa tudu partisipantis na riseson di kada 

hotel. Dizignadu di Subsikritáriu devi rispondi pa pididu di un partisipanti kolokadu na un hotel pa aprovason di 

un babysitter na prazu di dós dias útil dipós pididu. Si ka for resebida un risposta na prazu di dós dias útil ou 

antis di tempu nisisáriu pa babysitting kuandu nisisidadi surgi na menus di dós dias útil antis di óra pa 

babysitting propostu, akordu di babysitting propostu podi persigui inkuantu ta spera un risposta, más un pididu 

fazedu ku menus di dós dias útil di antisidênsia devi inklui bons razons pa kal pididu di babysitting ka foi 

fazedu ku pelu menus dós dias di antisidênsia i pididu podi ser negadu na prazu di dós dias útil a kontar di data 

di pididu. Partisipantis ki ta prusidi pa fazi sirvisus di babá sem aprovason ku antisidensia ispressu pa faze ku 

intendimentu di ki akordu podi ka ser aprovadu. Na konsidera pididus di Sirvisus di babá, ki ta inklui na tal 

kazus di dipós revizon di fatu, aprovason ka ta ser negadu sem bons razons diklaradus.  

Partisipantis na hotel devi uza un babá ki també for partisipanti di EA podu na mesmu hotel ki Agregadu 

Familiar EA ki ta resebi sirvisus di babá. Riprizentanti di Subsikritáriu ou ikipa di abrigu podi nega pirmison pa 

sirvisus di babá pa bons razons, na leba em konsiderason nisisidadis di Família EA, konformi ditirminadu pa 

dizignadu ou ikipa di abrigu di Subsikritáriu, ki ta inklui saúdi, siguransa, bem-estar i supirvizon apropriadu di 

kriansas, i stóriku di distúrbius pa otus Agregadu Familiar EA. Disizon di subsikritáriu dizignadu ou di ikipa di 

abrigu na és bazi podi ser informadu pa inkumprimentu passadu di régras material. Na kualker rikursu 

administrativu di un falta kumprimentu ou risizon ku bazi na babá ou kuidadus infantil ka autorizadus, falha di 

EOHLC na aprova sirvisu di babá ou kuidadus di kriansa pididu podi ser rivizadu pa razons diklaradus na 

M.G.L. c. 30A, § 14 (7), ki ta inklui, más ka limitadu a, abuzu di diskrison. 

Ixsetu na kazus di bon kauza, konformi ditirminadu di akordu ku padrons di bon kauza na 760 CMR 

67.06(6)(a)5, sirvisu di babá só é pirmitidu di akordu ku kel Régra li i pa tempu aprovadu. Pa ditirmina si ten un 

bon kauza, tal komu ditirminadu na 760 CMR 67.06(6)(a)5, EOHLC ta ten em konsiderason tudu 

sirkunstânsias, ki ta inklui idadi di kriansa(s) i príriudu di tempu di sirvisus di babá ka autorizadu, príriudu di 

tempu em ki sirvisus di babá ta ixsidi príriudu di tempu aprovadu i istenson em ki sirvisus di babá ka autorizadu 

ta amiasa ou ta afeta adversamenti saúdi, siguransa i bem-estar di kriansa(s). A nao ser ki for ripititiva, un 

violason desta Régra ki for di minimis (minor), konformi ditirminadu ku bazi na tudu sirkunstânsias rilivantis, 

kuantu pa tempu, lokal, idadi di kriansa i risku pa kriansa, ka ta ser kontabilizadu pa un inkumprimentu ou 

risizon. 

Un babá aprovadu é obrigada kumpri tudu regulamentus di prugrama i Prugrama di Abrigu Uniformi i 

régras di hotel stabelesidu pa EOHLC duranti tempu em ki és sta ta kuida di kriansa(s). Babá sta sujeita a 

dissiplina di EA na mesmu midida em ki pais di kriansa sta si ka supirvisiona ou pruvidensia adikuadamenti 

saúdi i siguransa di kriansa(s). 

Kualker arranju di babá devi kumpri Régra sobri Toki di Rikolhi, ixsetu kuandu aprovadu di otu forma ou 

pa bon kauza sob padrons di bon kauza na 760 CMR 67.06 (6) (a) 5. Na auzensia di sirkunstânsias spesial 

aprovadus diskritu na Régra sobri Toki di Rikolha aplikável kuandu pais di un kriansa é autorizadu volta dipós 

di toki di rikolha, ou bon kauza sima diskritu di riba, un babá ka devi kuida di un kriansa dipós toki di rikolha 

ou antis di 6:00a.m. A nao ser ki for ripititiva, un violason di és Régra ki for di minimis (minor), konformi 

ditirminadu baziadu na tudu sirkunstânsias rilivantis, kuantu pa tempu, lokal, idadi di kriansa i risku pa kriansa, 

ka ta ser kontabilizadu pa un inkumprimentu ou risizon. Aprovason pa sirvisus di babá dipós toki di rikolha ou 

antis di 6 a.m. devi ser spisifikamenti sulisitadu na formuláriu padron EOHLC Sirvisus di babá Agreement 

indika pa ki sirvisus di babá dipós-toki ou antis-6 a.m. é nisisáriu. 

 

 

 

 

 

 

     3. Kuidadus ku Kriansas 

Rizumu 

• Bu tem ki kuida ben di bus fidjus inkuantu sta na abrigu. 

• Bu devi sertifika di ki bus fidjus sta ben alimentadus, ta durmi sufisienti i ta frikuenta 
skola. 

• Bu podi pidi ajuda pa bu asistenti susial pa atxa alimentus i rikursus di skolas, si 
mestedu. 

Régra Kompletu sobri Guarda di Kriansas  

Membrus adultus di un Agregadu Familiar EA i kualker pais adolesentis di un kriansa na un Agregadu 

Familiar EA é risponsável pa pruvidesia saúdi, siguransa i ben-star di kualker kriansa/kriansas na unidadi EA 

(pur izemplu, kumprimentu di frikuênsia skolar, garantia di ki kriansas é dividamenti alimentadus i 

diskansadus). Kel risponsabilidadi li ka é di forma algun diminuídu kuandu un Agregadu Familiar EA sta fora 

di lugar, pur izemplu, duranti pirnoita aprovadu, ou pamodi Agregadu Familiar EA kumpri otus régras di 

abrigu, tal komu tóki di rikolha. A nao ser ki for ripititiva, un violason desta Régra ki for di minimis (minor), 

konformi ditirminadu ku bazi na tudu sirkunstânsias rilivantis, kuantu pa tempu, lokal, idadi di kriansa i risku pa 

kriansa, ka ta ser kontabilizadu pa un inkumprimentu ou risizon. 

 

     4. Kriansa Dexadu Sen Vigilânsia 

Rizumu 

Avizu: Bu ka podi dexa bus fidjus és só na ninhun mumentu. Keli 
signifika ki bus fidjus devi sta sempri na bu vista ou audison na tudu 
tempu. Pur favor, lé Sekson 2: Sirvisus di Babá/Kuidadus di kriansa pa sabi 
kenha ki podi djobi bus fidjus, si ka bó. 

• Un kriansa ku idadi igual ou supirior 16 anus podi sta el só na áreas kumuns di 
abrigu. Pa fazi, és devi ten aprovason antis pa abrigu di régras di sirvisu di babá.  

• Un kriansa ku 16 anus ou más també podi sta és só si pais foi rapidamenti 
kontatadus pa tilifoni ou prizensialmenti.  

 

Régra Kompletu sobri Kriansas Dexadu Sen Vigilânsia  

Kriansas na agregadu familiar di EA ka devi ser dexadu és só i sem atendimentu na abrigu ou na 

propriedadi di hotel, ixsetu si autorizadus da sés própriu sirvisu di babá di akordu ku Régra sobri Sirvisus di 

babá, ou vizita áreas kumuns na midida pirmitidu pa Régra sobri Vizitantis/Konvidadus, ou justifikadus pa un 

bon kauza, konformi ditirminadu di akordu ku padrons di bon kauza na 760 CMR 67.06(6)(a)5. Un kriansa 

autorizadu pa da sés própriu sirvisu di babá ta ser abrangidu pa Régra sobri Sirvisus di Babá/Kuidadus di 

Kriansa. Na konsidera razons di bon kauza labantadu pa un partisipanti pa dexa un kriansa não akumpanhadu, 

EOHLC ta leba em konsiderason tudu sirkunstânsias, ki ta inklui idadi di kriansa i príriudu di tempu na ki 

kriansa sta dizakumpanhadu. A nao ser ki un violason for ripititivu, un violason di minimis (minor) di kés Régra 

li, konformi ditirminadu baziadu na tudu sirkunstânsias rilivantis, kuantu pa tempu, lugar, idadi di kriansa i 

risku pa kriansa, ka ta ser kontadu pa un ka kumprimentu ou risizon. 

 

      5. Toki di Rikolha 

Rizumu 

• Bu devi volta pa bu abrigu ou hotel na oráriu di toki di rikolha difinidu. Bu podi ser 
diskulpadu pa falta au toki di rikolha apenas pa bons razons difinidus pa régras ou 
lei. Izemplus di bons razons é si bu ten un imergênsia di saúdi, bu sta trabadja ou bu 
ka ten transporti pa volta na abrigu. 

• Abrigus podi izigi ki bu fika na bu kuartu dipós di un sertu óra. Abrigus podi izigi ki 
bu fika na bu kuartu ti 6:00 am di manhan siguinti.   

• Bu podi altera orárius di toki di rikolha si mesti pur kauza di bu óráriu di trabadju ou 
skola. Podi ten otus bons razons pa kal nu podi altera bus órárius di toki di rikolha.  

• Si bu precisa altera oráriu di toki di rikolha, bu devi fala ku abrigu ou ku ikipa di 
hotel. Bu tem ki sigui regras pa "tempu di silênsiu" ki kela ta kumesa un óra antis di 
toki di rikolha. 

Régra Kompletu sobri Toki di Rikolha  

Agregado familiar di EA devi kumpri kualker toki di rikolha obrigatóriu impostu pa abrigu ou hotel, kazu 

em ki toki ti rikolha obrigatóriu pa xegada pa instalasons ka devi ser antis di 11:00 na dias útil (Dumingo – 

Kinta-feira di noiti) i 11:00 pm fins di simana (Sexta-feira ou Sábado di noite) i ka devi ser antis di 11:00pm 

(Dumingo - Kinta-feira di noiti) i 1:00am (Sexta-feira ou Sábado di noiti). Abrigus ka é obrigadu altera sés 

prugrama ou orárius di rifeisons pamodi toki di rikolha. 

Un abrigu ou hotel podi impoi un oráriu di silênsiu pa kumesa ka más di un óra antis di oráriu di toki di 

rikolha. Un abrigu ou hotel podi impoi un toki di rikolha na kuartu pa ki membrus di família EA fika em sés 

kuartus dizignadus, pa kumesa un óra dipós di toki di rikolha pa xegada pa instalasons. Ixsesons pa toki di 

rikolha na kuartu devi ser fazedu pa nisisidadis razoável di saúdi, siguransa i bem-estar, si partisipanti di EA da 

un bom motivu pa abriga ou ikipa di hotel  pa atendi tal nisisidadis dipós di oráriu di toki di rikolha na kuartu, ki 

ta inklui volta más tardi di trabadju ou di edukason. 

Toki di rikolha na kuartu ta tirmina na máximu di 6:00am. 

Kualker tokis di rikolha devi ser ajustadus kazu a kazu pa oráriu di trabadju ou skola di Agregadu Familiar 

EA, pa otus obrigasons di planu di realojamentu i pa akumoda difisiênsias ou otus razonsdi bon kauza, 

konformi ditirminadu pa 760 CMR 67.06(6)(a)5. 

Ixsesons spesial pa rikizitus di toki di rikolha podi ser permitidus pa ikipa di abrigu ou di hotel ou pa 

dizignadu di Subsikritáriu kazu akazu, só pa justa kauza, sima disportu prugramadus, skola, igreja, konsultas 

médikas i atividadis kumunitárias ou otus bons motivus similhantis. 

Un pididu di ajusta di toki di rikolha podi ser fazedu pa ikipa di abrigu ou pa dizignadu di Subsikritáriu, ki 

informasons di kontatu sta dispunível na kada abrigu i hotel. Si un pididu di ajusta di toki di rikolha for fazedu 

dós dias útil antis di data pa kal ajusta é nisisáriu, pididu ta ser konsideradu aprovadu, a nao ser ki ispresamenti 

negadu. 

Kumprimentu di orárius di toki di rikolha ka ta izenta membrus di Agregadu Familiar EA di 

risponsabilidadi di kumpri sés atribuisons di abrigu i da saúdi, siguransa i bem-estar di kriansas na Agregadu 

Familiar EA. 

Txiga atrazadu pa toki di rikolha sem autorizason antis podi ser justifikadu pa un bon kauza, konformi 

ditirminadu sob padrons di bon kauza na 760 CMR 67.06(6)(a)5. Na konsidera razons di bon kauza labantadu 

pa un partisipanti pa txiga atrazadu pa toki di rikolha, EOHLC ta leba em konsiderason tudu sirkunstânsias, ki ta 

inklui kuantidadi di atrazu, kualker autorelato di atrazu komu un indikason di risponsabilidadi i afetadu real ou 

potensial di volta más tardi sobri saúdi, siguransa i bem-estar di kriansa(s). A nao ser ki for ripititivu, un 

violason di és Régra ki for di minimis (minor), konformi ditirminadu ku bazi na tudus sirkunstansias rilivantis, 

kuantu pa tempu i lugar, ka ta ser kontadu pa un diskumprimentu ou risizon. 

 

      6. Danus a Material i Dispezas 

Rizumu 

• Bu ka devi danifika abrigu ou propriedadi di hotel.  

• Si bu danifika ou tra di abrigu ou propriedadi di hotel, bu podi ten ki paga pa danus.  

• També bu ta tem ki paga pa kustus ka kubridu pa prugrama di abrigu di EA. Keli podi 
inkui uzu di un tilifoni di hotel ou aluguel di filmes. Abrigu ou hotel ta dau un lista di 
és kustus kuandu bu ta muda pa abrigu.  

o Bu podi fazi un planu razoável ku nós pa paga pa kualker danus ou kustus. Si 
bu fazi tudu pagamentus na tempu, bu ta ser tratadu sima ki bu ka tinha 
infringidu kel regra li. 

• Nu ta spera ki abrigus ten un disgaste razoável pa bu mora la. Nu ka fazeu paga pa 
desgaste razoável kauzadu pa bu vivi na abrigu. 

Régra Kompletu sobri Danus Material i Dispezas  

Membrus di Agregado Familiar di EA ka podi danifika abrigu ou propriedadi di hotel ou toma abrigu ou 

propriedadi di hotel, ixsetu bens distinadus na konsumu, sem justa kauza, konformi ditirminadu di akordu ku 

760 CMR 67.06 (6) (a) 5. Desgaste normal ka devi ser konsideradu danu. A nao ser ki danus for kauzadus 

intensionalmenti, di forma imprudenti ou ripitidu, un Agregadu Familiar EA ki sta em konformidadi ku un 

planu di pagamentu razoável pa riembolsa kustu di substituison ou riparason na prazu di un ano ta ten sés 

inkumprimentu suspensu ti ki riembolsu for fazedu na totalidadi, dés di ki tudu pagamentus for fazedu 

antisipadamenti. Si riembolsu integral for ifetuado antisipadamenti di akordu ku planu di riembolsu, 

inkumprimentu devi ser resindidu. 

Agregadu Familiar EA devi paga tudu kustus pa itens extras dispunível i ka inkluídu na binifísius padron pa 

abrigu ou hotel. Keli podi inkui xamadas tilifônikas di abrigus ou linhas di hotel ou aluguel di filmes. Rizidentis 

di EA ka ta ser kobradus pa xamadas tilifónikas ou otus kustus nun hotel si un óspidi auto-paganti ka for 

kobradu pa kés sirvisus li. Abrigu ou hotel ta informar Agregadu Familiar EA ku antisidênsia, pur skritu, kal 

atividadis inkori na inkargus. Hotel i abrigus ta pirmiti ki un Agregadu Familiar EA ki ka ten asesu a un tilifoni 

selular usi un gabineti ou otu tilifoni dizignado sem kustu pa fazi xamadas tilifônikas na un imergênsia ou otu 

sirkunstânsia konvinsenti, komu entra em kontatu ku un funsionáriu di realojamentu ou pergunta sobri permison 

pa pernoites ou autorizason di babá. 

Na auzênsia di justa kauza, konformi stabilisidu na 760 CMR 67.06(6)(a) 5, Agregadu Familiar EA devi 

paga pa kualker abrigu ou propriedadi di hotel ki falta na un unidadi pamodi pa konduta di Agregadu Familiar 

EA ou kualker danu kauzadu pa kualker membru di un Agregadu Familiar EA ou sés óspedis além di desgaste 

normal. Keli podi inkui dispezas extras di limpeza si un unidadi for deixadu na un kondison partikularmenti 

suju ou ka sanitáriu. Pagamentus devi ser fazedu dentu di un prazu razoável dipós Agregadu Familiar EA ser 

notifikadu di fatura di tal kustus, más kualker planu di riembolsu devi ser razoável, tendo em konta rendimentus 

i dispezas dispunível di Família, i devi ser inkurporadu na planus di realojamentu di membrus adultus di 

Agregadu Familiar EA. Taxas kontestadus i razoabilidadi di kualker planu di riembolsu sta sujeitas a rikursu pa 

Divizon di Audiênsias di EOHLC na kontextu di un rikursu administrativu di un inkumprimentu ou risizon pa 

violason di un regra. A nao ser ki for ripititiva, un violason di kel Régra li ki for di minimis (minor), konformi 

ditirminadu baziadu na tudu sirkunstânsias rilivantis, kuantu a tempu, lokal ou valor, ka ta ser kontadu pa un 

diskumprimentu ou risizon.  

 

 

 

      7. Rikizitus EOHLC, Ki ta Inklui Kumprimisus Obrigatórius 

Rizumu 

• Nu ta flau ki óras bu devi txiga na bu abrigu kulokadu. Bu tem ki txiga na óra ki nu 
flau. Nu podi dau transporti pa bu abrigu, si bu mesti.  

• Bu devi partisipa na tudu riunion ki bu for konvidadu. Ikipa devi dau sés informasons 
di kontatu. Si bu mesti muda un komprumisu, bu devi konversa ku ikipa sobri un 
novu oráriu pa riuni. 

• Bu devi kumpri bu planu di rialojamentu.  

Régra kompletu sobri Rikizitus di EOHLC, Ki Ta Inklui Nomiasons Nisisárius  

Agregadu Familiar EA devi kumpri tudu rikizitus EOHLC aplikavel, ki ta inklui kés listadus na planu di 

rialojamentu (ou seja, popansa, prokura di abitason, prokura di impregu), ou, na auzênsia di un planu di 

rialojamentu, rikizitus mínimus di un planu di rialojamentu, konformi listadu na 760 CMR 67.06(4)(b), dipós 

notifikason oral i skritu pa membrus adultus di Agregadu familiar EA sobri kal é kés rikizitus i modi ki és devi 

ser kumpridu pa Agregadu Familiar EA. 

Ta speradu ki un Agregadu Familiar di EA partisipa na tudu riunion agendadus pa ikipa di abrigu, pa ikipa 

di EOHLC i pa kontratantis di EOHLC ki ta presta sirvisus di asistênsia susial pa partisipantis di EA. Devi ser 

notifikadu pur skritu ku pelu menus dós dias utel di antisidênsia na Agregadu familiar EA, a nao ser ki és 

riunion fazi parti di un série di riunion rigularmenti agendadus abrangidus pa un úniku avizu, kazu na kuzé ki é 

sufisienti un avizu antis di dós dias utel di primeru riunion. Avizu skritu ta da un numeru di tilifoni i fax undi 

pisoa ki pidi riunion podi ser kontatadu pa partisipanti di EA na kazu di imergênsia ou otu motivu válidu. Un 

partisipanti ki liga, manda un mensagen di textu ou manda un fax sulisita rimarkason pelu menus dós óras antis 

di riunion, dés di ki ten resebidu numeru di tilifoni di asistenti susial rilevanti, ka ta ser inkontradu na violason 

pirmitidu Régra ou na violason di Rigulamentu ki regi kuoperason ku planus di rialojamentu. Si ikipa ou 

prestador ki agenda riunion tiver más di 15 minutus di atrazu, partisipanti ka ta ser konsideradu na violason 

pirmitidu Régra ou 760 CMR 67.06(5)(a)3 pa ka pirmanesi. 

Ta speradu ki un Agregadu Familiar EA txiga un ora razuavel pa abrigu ou hotel na dia na ki Agregadu 

Familiar EA for kulokadu. Si Agregadu familiar EA konkorda na ser transportadu pa EOHLC, Agregadu 

familiar EA devi informa kuandu i undi instruídu ten transporti, ixestu pa mutivus di bon kauza Si Agregadu 

familiar EA pidi pa txiga na lugar na sés própriu transporti, és devi txiga ti 8 p.m.pa un abrigu ou hotel sen 

autorizason di dizignadu di Subsikritáriu, i devi txiga ti pa 5 p.m. óras pa gabinetis di provedor di abrigu pa un 

unidadi di lugar dispersu, si kolokason for dadu antis di 2:00 p.m. óras, a nao ser ki provedor di abrigu informi 

di un oráriu ou lugar diferenti ou pa mutivus bons. Si Agregadu familiar EA ka txiga na abrigu ou hotel na 

tempu abitual sen justa kauza ou autorizason, kuartu podi ser kanseladu. Avizus di kolokason devi da un 

numeru di kontatu di trabadju na abrigu ou hotel ou na EOHLC pa un Agregadu Familiar podi liga pa kumunika 

nisisidadi di un óra di txiga atrazadu pa mutivus válidus. 

Ta speradu ki Agregadu Familia EA kulokadus na hotel liga pa hotel ou kumunika pisualmenti  riseson pa 

1 p.m. tudu tardis pa sabi si Agregadu Familiar EA ta ser transfiridu pa un abrigu ou pa dexa un numeru di 

tilifoni na hotel undi Agregadu Familiar EA podi ser kontatadu pa ser informadu di kualker transfirênsia. 

Bon kauza pa inkumprimentu pirmitidu ku régra ta ser ditirminadu di akordu ku normas di bon kauza 

konstantis di artigu 760.º CMR 67.06(6)(a)5. A nao ser ki for ripititivu, un violason di és Régra ki for di 

minimis (minor), konformi ditirminadu ku bazi na tudus sirkunstansias rilivantis, kuantu pa tempu i lugar, ka ta 

ser kontadu pa un diskumprimentu ou risizon. 

 

      8. Perturbason di Prazer Silensiozu 

Rizumu 

• Ka devi pirturba seriamenti otus pisoas ki vivi na idifísiu undi sta óspedadu. 

Régra Kompletu sobri Perturbason di Prazer Silensiozu  

Membrus di Agregadu familiar di EA ka ta involvi na komportamentus irazuavel ki ten ifeitu di pirturba 

sériu i matirialmenti prazer trankuilu di otus partisipantis di EA, otus rizidentis na idifísius di apartamentus 

dispersus ou otus óspedis di hotel sen justa kauza, konformi ditirminadu di akordu ku 760 CMR 67.06 (6) (a) 5. 

Konduta konsideradu ka razuável ka ta inklui atividadis di vida diáriu, sima ri, kori, konversa, obi tilivizon, 

rádiu ou múzika, fala na tilifoni, kriansas involvidus na atividadis lúdikas kumuns ou lava ropa duranti óras 

razuavel (si postadus), a nao ser ki konduta kontinua ta ser pratikadu un nível di vulumi ixsesional dipós avizu 

klaru di ki tal konduta sta perturba otu Agregadu familiar di EA, rizidenti, ou konvidadu. Un perturbason gravi i 

material di prazer trankuilu ka inklui aburesimentus inerentis un ambienti di konvíviu. Dispunibilidadi di spasu 

di jogu na un lugar ou pertu di un lugar devi ser tidu na konta pa ditirmina si konduta di un kriansa ta ser tratadu 

komu un perturbason di prazer trankuilu. 

      9. Testis di Drogas 

Rizumu 

• Abrigu devi ten un razon spisífiku pa kal és pensa ki bu sta uza drogas.  
• Bu tem ki fazi un testi di drogas si abrigu paga pa testi i fazi di riba. 

Régra Kompletu sobri Testis di Drogas  

Testis di drogas, ki ta inklui izamis di urina i testis di sangui i bafômetru, ka devi ser rializadus 

aliatoriamenti ou di forma generalizadu; na intantu, Agregadu Familiar EA devi atendi kualker pididu di pisual 

pa testis di drogas fetu dipós ki ikipa forma un suspeitu individualizadu i razuavel di ki un membru di Agregadu 

Familiar EA sta abuza di substânsias kontroladus. Kualker tal testis devi ser rializadus na kustu di abrigu. 

      10. Siguransa Insêndius & Fuma 

Rizumu 

• Ka devi fuma na di dentu. 

• Só devi só fuma na área dizignadu pa fumadoris fora di abrigu ou hotel. 

• Bu ka devi uza velas, insensu ou ikipamentus di kuzinha dentu di bu kuartu di 
abrigu. 

• Bu podi pidi pirmison pa uza kés kuzas li na bu sala di abrigu. Ikipa di abrigu devi 
aprova bu sulisitason antis ki bu podi uza kés kuzas li. 

• Bu abrigu podi da un spasu i ikipamentus pa bu kuzinha. 
 

Régra Kompletu sobri Siguransa Kontra Insêndius & Fuma  

É pruibidu fuma dentu di kualker unidadi di abrigu ou idifísiu. 

É proibidu tra detetoris di fumu ou di monóxidu di karbonu, ou di baterias na bu intirior. 

Abrigus devi dizigna i informa rizidentis di áreas istirioris ka fitxadu undi é pirmitidu fuma. A nao ser ki 

for ripititivu, un violason di kés Régra li em relason pa área di fumu dizignadu kuzé ki é di minimis (minor), 

konformi ditirminadu baziadu na tudu sirkunstânsias rilevantis, kuantu pa lokalizason, ka ta ser kontabilizadu pa 

un inkumprimentu ou risizon. 

Tudu membrus di Agregadu familiar di EA devi manti sés áreas di vida livris di riskus di insêndiu. Alén di 

fuma na áreas isternus dizignadus, uzu di kualker xamas ou matirial inflamável, inkluindu, entri otus, skérus, 

fósforus, velas, insensu, rojons, xuraskeras gás ou karbon, é pruibidu na kualker lugar di propriedadi di abrigu, 

ixsetu ku konsentimentu ispresu di ikipa di abrigu (pur izemplu, velas pa festas di aniversáriu, xuraskeras na ar 

livri dadu pa abrigu, asendendu fogon kuandu pilotus sai). 

Na abrigus, plakas di akesimentu i otus aparelhus di kuzinha só é pirmitidus na kuzinhas ou áreas di 

kuzinha dizignadus pa abrigus ku pirmison di abrigu. Na hotel, plakas di fogon i otus aparelhus di kuzinha é 

pruibidus, a nao ser ki dadu pa hotel. Plakas di akesimentu i otus aparelhus di kuzinha ki for atxadu na lugar 

kontrárius di kés Régra li podi ser konfiskadus, más só podi ser bazi di punison si tiver provas di ki aparelhu foi 

uzadu na hotel. 

 

 

 

 

 

      11. Linguagen di Asédiu ou Amiasa 

Rizumu 

• Bu ka devi asedia verbalmenti ou amiasa ninguén na abrigu. 

Régra kompletu sobri asédiu di linguagen amiasador  

Ninhun membru di un Agregadu Familiar EA podi (1) asedia verbalmenti ou (2) uza linguagen amiasador 

pa ku otus rizidentis ou óspedis, prestadoris di sirvisus ou ikipas di EOHLC, hotel ou abrigu. Podi ser atxadu un 

bon kauza pa violason di kés Régra li si un membru di un Agregadu Familiar di EA tiver rispondidu 

pruporsionalmenti provokasons injustifikadus pa parti di ikipa di abrigu ou di hotel. 

 

      12. Atividadi Ilegal 

Rizumu 

• Bu ka devi kumiti ninhun krimi dentu ou pertu di hotel ou abrigu. 

Régra Kompletu sobri Atividadis Ilegal  

Kualker atividadi ki for ilegal di akordu ku lei lokal, di stadu ou federal é pruibidu na ou dentu imidiasons 

di propriedadi di abrigu. 

      13. Kistons Legal 

Rizumu 

• Bu ten ki danu informasons sobri kualker prusesu di tribunal ki bu sta involvidu na 
el. 

o  e             “ e             e  ” (   e               )   m                 . 
Bu planu di realojamentu devi inklui un manera di rizolvi tudu kistons legal 
kuandu é nisisáriu. 

o Si EOHLC mandau avizu ma bu ten un mandadu di ser prezu ô di 
inkunprimentu/falta di kunpri lei, bu devi trata di el na prazu di 5 dias util 

o Si bu ka fazi, bu ka ta ser iligivel pa entra ô fika na shelter 

Regras Konpletu na Kistons Legal   

Regulamentus di EOHLC ta fla ki un alguén ka ta ser iligivel pa EA si és ten un mandadu di ser prezu ô 

di algun inkunprimentu/falta di kunpri lei pendenti ki foi imitidu kontra és pa kualker tribunal di 

Commonwealth i si mandadu ka for rizolvedu na prazu di 5 dias util dipós di és for notifikadu di mandadu pa 

EOHLC. 

Rizolvi kistons legal devi podu na planu di realojamentu. Na apoia kel rikizitu li, Menbru di Familia EA 

devi da staff di shelter i pa staff di EOHLC informasons sobri mandadus, “restraining orders” (ordens di 

ristrison) - pa kal kel pisoa é autor ô difendenti - i kualker otus ordens di tribunal ô asuntus legal pendenti, sima 

“probation” (liberdadi kondisional), obrigasons di “child support” ô prizensa na tribunal.   

 

      14. Pirnoitas (Di Noti) 

Rizumu 

• Tudu membrus di bu família devi durmi na bu abrigu tudu noti. 

• Pa durmi longi di abrigu, bu devi pidi pirmison pa abrigu ou pa ikipa di hotel. 

• Ten un furmuláriu ki bu devi prienxi pa fazi kés pididus li. Kés furmulárius li sta 
dispunivel na riseson di abrigu ou di hotel. 

• Bu família podi fika fora di kulokason EA pa ti kuatu noti pa mês. Bu tem ki ten 
pirmison pa kada noiti fora. Bu devi pidi aprovason ku pelu menus dós dias utel di 
antisidensia.  Si ka resebi risposta na prazu di 2 dias utel, bu pididu é aprovadu. 

o Ainda bu tem ki ta pidi aprovason, mesmu ki bu ka podi fazi ku dós dias utel di 
antisidensia. Bu ten ki splika pamodi ki bu ka pôdi pergunta más sedu. 

o Pididus atrazadu podi ka ser aprovadu antis di bu kré di noti. Si bu toma 
pirnoita sen ten aprovason primeru, bu podi ten un inkonformidadi. 

• Si bu viola un regra, ou ka sigui bu planu di rialojamentu, nu podi negau duranti di 
noiti. 

• Si bu auzenta pa dós ou más noti siguidus sen aprovason, bu devi liga ou manda un 
e-mail pa abrigu. Bu devi splika pamodi ki bu sta auzenti. 

• Si bu fika fora pa dós ou más noti siguidus sen entra em kontatu ku abrigu, bu ta ser 
blokiadu.  

• Si bu família mesti dexa abrigu pa más di 5 ou más notis, bu tem ki pidi un TESI. Ten 
un furmuláriu ki bu devi prienxi i ikipa podi djudau manda-l. 

Régra Kompletu Sobri Pirnoitas  

Ta speradu ki Agregadu Familiar di EA ta fika na abrigu ou hotel pa sen-tetu tudu noiti, a não ser ki un 

noiti for autorizadu ou ten un bon mutivu pa keli. Agregadu Familiar EA podi tra un total di kuatu noti 

autorizadus (pirnoitis) di un abrigu pa sen-abrigu ou hotel pa mês, komu un agregadu familiar interu Menbrus 

individual di agregadu familiar també podi pirnoita fora di kulokason, konformi ditalhadu di baxu. 

Na un abrigu kongregadu ou lokal dispersu, pididu di un Agrgadu Familiar EA pa pirnoita longi di abrigu 

pa sen-tetu, si for pa tudu família ou pa un membru individual di família, devi ser fazedu pa ikipa di abrigu pa 

sen-tetu. Na un hotel, un pididu di pirnoita pa un Agregadu Fmiliar EA ou un membru individual di família devi 

ser fazedu atravez di ikipa di hotel pa dizignadu di Subsikretariu na un furmuláriu EOHLC padron. Ikipa di 

hotel devi transmiti imidiatamenti és pididu pa dizignadu i da konfirmason di ki é fazi pa agregadu familiar di 

EA. Informasons sobri kenha é riprizentanti dizignadu pa Subsikretariu i modi pa alkansa-l ta sta dispunivel pa 

partisipantis na riseson di kada hotel.Informasons sobri kenha ki é subsikritáriu dizignadu i modi pa kontata-l 

devi sta dispunível pa tudu partisipantis na riseson di kada hotel. Un Agregadu Familiar di EA na un hotel ki ka 

dimora más di 4 noti pa mês dipós di ten sulisitadu autorizason ku pelu menus dós dias utel di antisidensia, ou 

más tardi, pa mutivus di bon kauza, kuandu nisisidadi di pirnoita surgi más tardi, ka ta ser konsideradu komu 

ten violadu és regra, a não ser ki agregadu familiar ten sidu notifikadu pa dizignadu di Subsikretariu antis di 

pirnoita di ki pididu di pirnoita foi negadu. 

Pididus di pirnoitas pa kal surgi nisisidadi kuandu Agregadu Fmiliar EA sta fora di hotel ou abrigu podi ser 

fazedu na liga pa ikipa di abrigu ou di hotel i da un splikason pur skritu imidiatamenti dipós di ritornu, ta 

splikandu pomdi ki pididu ka pudia ser fazedu antis. Na tal kazus, ikipa di hotel ta manda imidiatamenti un 

sulisitason pur skritu pa funsionáriu apropriadu di EOHLC na nomi di Agregadu Fmiliar EA. 

Un pididu noturnu devi ser fazedu ku pelu menus dós dias utel di antisidensia em rilason pa pididu duranti 

noiti. Un pididu ki fazedu más ka rispondi na prazu di 2 dias utel ta ser konsideradu aprovadu. Un pididu fazedu 

duranti noiti pur mutivus válidus ku menus di dós dias utel di antisidensia devi inklui mutivus pelu kual pididu 

duranti noiti ka foi fazedu ku pelu menus dós dias di antisidensia i pididu podi ser negadu na prazu di dós dias 

utel konta di data di pididu. Partisipantis ki pirsigui ku un noiti sen aprovason antis ispresa ta faze-l ku 

intendimentu di ki duranti noiti podi ka ser aprovadu. Na konsidera pididus duranti noiti, ki ta inklui na tal 

kazus di rivizon dipós di fatu, aprovason ka ta ser negadu sem bons razons diklaradus. Devi ten un prizunson di 

aprovason ti kuatu pernoitis pa mês, tal komu pirmitidu pa kés prizenti rigulamentus li. Na kualker rikursu 

administrativu di un ka kumprimentu ou risizon ku bazi na pirnoitis duméstikus ka autorizadus, falha di 

EOHLC na aprovu un pididu duranti noiti podi ser rivizadu pa razons indikadus na M.G.L. c. 30A, § 14 (7), ki 

ta inklui, más ka limitadu pa, abuzu di diskreson. 

Ka é pirmitidu auzênsias di membrus individual di Agregadu Familiar EA di un abrigu ou hotel pa sen-

abrigu pa más di 2 noti konsekutivus, isetu kuandu isplisitamenti pirmitidu pa EOHLC pa bons razons (pur 

izemplu, kriansas ki ta frikuenta kampus di férias, akordus di kustódia, ospitalizasons) ou pa bon kauza, 

konformi ditirminadu di akordu ku padrons di bon kauza na 760 CMR 67.06(6)(a)5. Na un abrigu, tal 

sulisitasons devi ser fazedu pa dizignadu di Subsikretariu atravez di ikipa di abrigu na un furmuláriu padron 

EOHLC. Na un hotel, tal sulisitasons devi ser fazedu diretamenti pa riprizentanti di subsikretariu ou atravez di 

ikipa di hotel na un furmuláriu padron EOHLC. Un pididu di aprovason pur skritu ki for fazedu más ka 

rispondidu na prazu di 2 dias utel ta ser konsideradu aprovadu. A nao ser ki for ripititivu, un violason di és 

Régra ki for di minimis (minor), konformi ditirminadu ku bazi na tudus sirkunstansias rilivantis, kuantu pa 

tempu i lugar, ka ta ser kontadu pa un diskumprimentu ou risizon. 

Na kualker rikursu administrativu di un ka kumprimentu ou risizon ku bazi na pirnoitas duméstikus ka 

autorizadus, falha di EOHLC na aprovu un pididu duranti noiti podi ser rivizadu pa razons indikadus na M.G.L. 

c. 30A, § 14 (7), ki ta inklui, más ka limitadu pa, abuzu di diskreson. 

Abrigus kongregadus ou dispersus podi reten aprovason di pirnoitis na konexon ku falha di Agregadu 

Fmiliar EA na observa regras i rikizitus di prugrama. 

Pididus di un agregadu familiar interu duranti sinku ou más pirnoitis siguidus devi ser fazedu na furmuláriu 

TESI-1. 

Tudu pididus EOHLC di durmidas adisional na termus di és regra devi ser dirigidus pa subsikretariu 

dizignadu aplikável. Ikipa di hotel devi djuda famílias na manda tal pididus pa dizignadu di Subsikretariu i 

informasons di kontatu pa dizignadu di Subsikretariu devi sta dispunivel na riseson di kada hotel. 

Pirnoitis ka autorizadus ka devi konstitui bazi pa un violason di regra, nao konformidadi ou risizon si ouvi 

un bon kauza pa ausênsia di akordu ku padrons di bon kauza na 760 CMR 67. 06(6)(a)5. Na konsidera razons di 

bon kauza fazedu pa un partisipanti pa un noiti ka autorizadu, EOHLC ta leva em konsiderason tudu 

sirkunstansias, ki ta inklui sforsus dukumentadus pa ten aprovason pa un noiti i númeru di pirnoitis duranti 

piriudu di tempu rilivanti. 

Un família ka ta ser trankadu pa fora di un hotel ou abrigu pur alegadu abandonu, a nao ser ki tudu família 

sta auzenti pa pelu menus 48 oras i dós noti konsekutivus i ka ten ligadu pa hotel ou abrigu ou pa dizignadu di 

subsikretariu antis di toki di rikolha na dia siguinti pa inísiu di auzênsia pa splika kualker razons di bon kauza 

pa ser auzenti pa más di dós noti konsekutivus. EOHLC podi pidi virifikason a tempu di kualker razons di bon 

kauza alegadus i imiti un avizu di risizon si virifikason ka for dadu a tempu. Na kualker kazu, kuandu un 

unidadi ka sta más dispunível pa un Rizidensia EA pamodi pirnoitis ka autorizadus, si partisipanti volta pa 

kulokason buska rientrada, abrigu ou gerênsia di hotel ta informa partisipanti di pusibilidadi di ten un novu 

kulokason pendenti di rikursu administrativu na termus di 760 CMR 67.09 (2) (b) 3. volta pa un skritoriu 

EOHLC duranti orariu kumersial. Na tal kazus, abrigu ou gerênsia di hotel ta notifika EOHLC di data i óra na ki 

partisipanti volta. 

 

      15. Objetus Pisual i Limpeza di Kuartu 

Rizumu 

• Só bu podi trazi ropas, prudutus di igieni pisual, ramedi i otus pikenus itens ku bó pa 
abrigu. 

• Kada pisoa di sé família podi trazi apenas dós sakus grandis (30 galons). Si bu ben 
pa un abrigu ku más pertensis, bu ten 7 dias pa tra itens extras, si bu ten un bon 
mutivu pa pertensis extras.  Nu podi dau konsedjus sobri undi pa guarda pertensis 
extra. 

• Bu devi manti bu kuartu limpu i rumadu.  

• Nu ta inspisiona bu kuartu pa sertifika di ki é sta limpu. Bu ta resebi 24 óras di 
antisidensia di és tipu di inspeson. 

• Nu podi ka da un nao konformidadi si bu ten un bon razon pa kal bu kuartu sta suju. 
Pur izemplu, si sta duenti, ou lava ropa, ou fazi malas i dizimbala kuandu nu 
inspisiona bu kuartu. Bu ten fla pa ikipa di abrigu si bu ten un bon razon pa kal bu 
kuartu sta suju. 

• Si bu sai di abrigu, ou sai pa más di 48 óras sen aprovason, bu devi leva bus 
pertensis. Si dipós di 48 oras, bus itens fika na sala, nu ta poi na lixu. 

Régra Kompletu sobri Objetus Pisual i Limpeza di Kuartu  

Un Agregadu Fmiliar EA ka podi trazi más di ki ikivalenti dós grandis malas (30 galons) xeius di objetus 

pisual pur pisoa pa abrigu, ki ta inklui lugar dispersus i ambientis di hotel. Famílias ki txiga ku más di ki 

kuantidadi pirmitidu di bens, ti más un saku grandi (30 galons) pur pisoa, i ka teni imidiatamenti un lugar pa 

armazena itens isidentis, ta resebi konsedjus sobri pusível opsons di armazenamentu i ta resebi seti dias koridus, 

ou pur justa kauza, konformi ditirminadu na 760 CMR 67. 06(6)(a)5 i dipós riseson di autorizason ispresa pur 

skritu di dizignadu di Subsikretariu, un prazu razuável más longu (tendu en konta tudu sirkunstansias) pa tra 

itens ixsesivus. Si un hotel ou abrigu ka da unidadis di armazenamentu sufisientis pa armazena kuantidadi 

volumétrika pirmitidu di pertensis pisual, Agregadu Familiar podi da sé própriu unidadi di armazenamentu, 

midianti autorizason pur skritu di dizignadu di Subsikretariu.  

Armazenamentu di kualker pertensis pisual ou itens, ki ta inklui unidadis di armazenamentu i isesu di 

pertensis pisual duranti primerus seti dias na abrigu, sta kondisionadu pa kumprimentu di tudu Kódigus 

Sanitárius i di Insêndiu stadual i lugar aplikavel. A nao ser ki for ripititivu, un violason di és Régra ki for di 

minimis (minor), konformi ditirminadu ku bazi na tudu sirkunstansias rilivantis, kuantu pa valor vulumétriku, ka 

ta ser kontabilizadu pa un inkumprimentu ou risizon. 

Ta speradu ki partisipantis manti sés kuartus limpus, sanitárius i ordenadus, más un Agregadu Familiar EA 

ka ta ser sitadu pa viola kés Régra li si inspeson ka for fazedu di akordu ku Régra di Asesu ou si Kaza ten un 

bon kauza na dia di inspeson, konformi ditirminadu pa 760 CMR 67.06(6)(a)5, ou si un membru di família sta 

duenti, na prusesu di laba ou pripara pa laba ropa, ou embala ou dizimbala pertensis. 

Agregadu Fmiliar EA é risponsavel pa rimovi tudu pertensis pa sai di abrigu. 

Agregadu Familiar di EA ki sta transfiri ou sai di abrigu ou di unidadi hotel podi dexa na abrigu ou hotel, 

na másimu, alguns artigus di importânsia pisual, imbaladu di forma limpa, ki podi ser prontamenti armazenadus 

na un pikenu área fora di spasu di abitason pa spera imediatu rigresu di Agregadu Familiar di EA pa transfiri 

artigus pa sés prósimu rizidensia. 

Dipós ki un Agregadu Familiar EA dizokupa unidadi, tudu itens ka tradu di lugar riunidu ou spadjadu ta ser 

insakadu i mantidu pa 48 óras antis di ser duadus ou poi na lixu. Abrigus i Hotél podi fika ku itens pa más di 48 

óras na sés diskreson ou medianti akordu ku Agregadu Familiar EA. 

 

      16. Animal di istimason 

Rizumu 

• Bu ka devi trazi ninhun animal di stimason ou animal pa abrigu kualker mumentu, 
isetu pa animal aprovadus pa EOHLC pa djuda ku un difisiensia.  

Régra Kompletu na Animal di Stimason  

Animal di stimason ou animal di kualker tipu ka é pirmitidus na propriedadi di abrigu kualker mumentu, 

isetu pa animal di sirvisu dukumentadus i otus animal pirmitidus di akordu ku Lei di Amerikanus ku Difisiensia. 

Kel pruibison li ta inklui kuidadus temporárius i/ou vizitas animal di stimason. Un família ka ta ser sitadu 

pamodi viola kel regra li, a não ser i ti ki un invistigason apropriadu foi fazedu si animal é un animal pirmitidu 

komu alojamentu pa difisientis. Na kazus en ki é ditirmina ki un animal ka podi ser uzadu komu alojamentu, 

EOHLC ta da un lista di organizasons lugar di risgati di animal i abrigus "no kill" undi un família podi imbarka 

na animal di stimason duranti kulokason na abrigu ou lebal pa adoson. 

 

     17. Ramedi di Priskrison 

Rizumu 

• Bu devi sertifika ki ramedi di priskrison é armazenadu na siguransa. 

• Ramedi devi sta fora di alkansi di bus fidjus i di otus pisoas. Bu ka devi partilha 
ramedy ku otus pisoas na abrigu. 

• Na un abrigu: 

o Ikipa di abrigu podi djudau atxa un lugar siguru pa guarda bus ramedi. 

• Na un hotel: 

o Bu podi pidi pa hotel, pur skritu, un kofri ku fitxadura. Si bu ka podi ser dadu 
un kofri, fazi bu midjor pa bu atxa un lugar siguru pa manti ramedy. 

Régra Kompletu sobri Ramedi Sujeitus Reseita Medika  

Agregadu Fmiliar EA é risponsavel pa armazenamentu i administrason di ramedi priskritus, sujeitus a bon 

kauza, konformi ditirminadu di akordu ku padrons di bon kauza na 760 CMR 67.06(6)(a)5. 

Si un kofri di trabadju sta dispunível na kuartu di un Agregadu Fmiliar EA na un hotel pa armazenamentu 

di ramedi di priskrison, Agregadu Fmiliar EA devi armazena tal ramedi na kofri. Si ka sta dispunível un lugar di 

trabadju siguru pa uza na kuartu di agregadu familiar di EA, membrus adultus di agregadu familiar devi manda 

tudu isforsus pa garanti ki ramedi sujeitus a reseita medika sta fora di alkansi di kriansas. Na abrigus, si ka ten 

un área siguru, fora di alkansi di kriansas i longi di fluidus di limpeza i substânsias tóxikus, Agregadu Fmiliar 

EA podi pidi asistênsia di ikipa di abrigu di lugar kongregadus i dispersus ku armazenamentu siguru i prutegidu. 

A nao ser ki for ripititivu, un violason di és Régra ki for di minimis (minor), konformi ditirminadu ku bazi 

na tudus sirkunstansias rilivantis, kuantu pa tempu i lugar, ka ta ser kontadu pa un diskumprimentu ou risizon. 

 

      18. Asediu Sexual 

Rizumu 

• Bu ka devi asedia sexualmenti ninguén dentu ou na propriedadi undi bu sta 
óspedadu. 

Régra Kompletu sobri Asediu Sexual  

Asediu sexual di kualker pisoa na propriedadi di abrigu, ki ta inklui otus rizidentis, konvidadus, prestadoris 

di sirvisus ou funsionárius di abrigu, é pruibidu. 

     19. Abuzu di Substânsias 

Rizumu 

• Bu ka devi ten ou uza álkool ou kualker droga na propriedadi undi bu sta óspedadu.. 

o Ti mesmu un garafa seladu di álkol é kontra regras.  

• Bu ka devi abuza di drogas ou álkol kuandu ka sta na abrigu. 

Régra Kompletu sobri Abuzu di Substânsias  

Uzu ou posi di álkol ou kualker substânsia kontroladu é proibidu na propriedadi di abrigu. 

É proibidu abuzu di álkol ou substânsias kontroladu fora di prugrama, na midida en ki ta rizulta na 

komportamentus ki interfiri ku planu di rialojamentu di un membru di Agregadu Fmiliar EA, amiasa saudi ou 

siguransa di kualker pisoa na propriedadi di abrigu ou kria un intirupson na giston di abrigu. 

Uzu individu di ramedi di priskrison ta ser konsideradu abuzu di substânsias. 

 

      20. Komportamentu Violentu & Nigligênsia Infantil 

Rizumu 

• Bu ka devi ser violentu ku otus pisoas inkuantu na abrigu. 

• Si bu for violentu ku otus, bu ta ser pididu ki bu abandona abrigu.  

• Bu ka devi ser violentu ku pisoas di bu família. Keli ta inklui kriansas. 

• Mesmu ki kriansas ta komporta mal, bu ka devi bati na és. 

• Si nu fika ta sabi ou nu odja ki bo é violentu ku alguén, nu podi dinunsiau pa sirvisus 
di pruteson infantil (DCF). 

Régra Kompletu sobri Komportamentu Violentu & Abuzu i Nigligênsia Infantil  

É proibidu komportamentu ki ta riprizenta un amiasa pa saudi i siguransa di si própriu, di membrus di 

Agregadu Fmiliar EA, di otus rizidentis, óspidis, prestadoris di sirvisus ou di ikipa di EOHLC, di hotel ou di 

abrigu. Keli ta inklui atus di violênsia fiziku i sexual, komportamentus amiasadoris ou intimidason. 

Ninhun forma di abuzu infantil ou disiplina fiziku ta ser toleradu na propriedadi di abrigu. Ikipa di abrigu, 

funsionárius di EOHLC i otus prestadoris di sirvisus devi rilata tudu insidentis di abuzu infantil i Nigligênsia pa 

Dipartamentu di Kriansas i Famílias. 

     21. Vizitantis/Konvidadus 

Rizumu 

• Na abrigu: 

o Bu abrigu ta ten sés própriu oráriu di vizita i régras. Bu ten ki sigui kés régras 
li. 

• Na hotel: 

o Nunka bu ka devi ten un vizitanti di fora na un kuartu di hotel. Ikipa di hotel i 
ikipa di sirvisus susial é pirmitidus na bu kuartu. 

o Pisoas di otu família di hotel podi vizita bu kuartu. Otus kriansas tem ki vizita 
bu kuartu ku sés pais. Si bu teni vizitantis, ka podi ten más di 6 pisoas na bu 
kuartu di kada vez. 

• Na abrigu i hotel: 

o Áreas kumuns ta ten sés régras própriu sobri vizitantis. Bu tem ki sigui kés 
régras li sobri kuandu i undi vizitantis podi sta. 

o Bus vizitantis tem ki sigui tudu régras di abrigu. Si bus vizitanti viola un régra, 
bu podi ser risponsabilizadu. 

Régra Kompletu sobri Vizitantis/Konvidadus  

Na Abrigus: 

Agregadu Fmiliar EA podi riuni ku vizitantis, pa un piriudu di tempu razuável i limitadu, na spasu undi 

abrigu konsidera apropriadu (pur izemplu, áreas undi un indivídu ta riuni ku un prestador di sirvisus). Abrigus 

podi ditirmina orárius di vizita adikuadus. 

Agregadu Fmiliar EA é risponsavel pa konduta di bu vizitanti i, purtantu, ta ser risponsabilizadu si sés 

vizitanti viola kualker régras ou rikizitus di prugrama EA ou di abrigu. Ka é pirmitidus vizitas di noti, ixsetu na 

kazus privistus na kel Régra li. Si ten spasu dispunível na un abrigu, ikipa di abrigu, ku autorizason di EOHLC, 

podi konkorda ku vizitas pirnoita di kriansas ki rizidensia prinsipal ka sta dentu di dumisiliu di agregadu 

familiar EA, midianti aprizentason di un akordu di kustódia, un akordu ou pididu di DCF, ou un orden judisial 

dirigidu a un membru adultu di família agergadu familiar EA. 

Tudu pididus pa EOHLC pa vizitantis ki pirnoita devi ser dirigidus atravez di riprizentanti di Subsikretariu. 

Agregadu Fmiliar EA devi da nomi di vizitanti ku pelu menus 24 óras di antisidensia, a nao ser ki abrigu 

konsidera menus avizu apropriadu, ou na kazu di imergênsias. 

Vizitantis adultus devi dexa un dukumentu di identifikason ku fotu i sina na entra i sai di abrigu. Vizitantis 

di unidadis dispersas ka mesti da un dukumentu di identifikason ku fotu, a nao ser ki ikipa di abrigu sta 

dispunível na lugar; na intantu, Agregadu Fmiliar EA inda devi rigistra tudu vizitantis pa ikipa di abrigu. 

Abrigus podi rikuza aprovason di vizitantis na kunexon ku falha di Agregadu Fmiliar EA na observa régras 

i rikizitus di prugrama. 

Na Hotel: 

Ka é pirmitidus vizitantis na kuartus di hotel atribuídus un agregadu familiar EA, isetu prestadoris di 

sirvisus autorizadus ou membrus di otu agregadu familiar EA, konformi pirmitidu pa kel Régra li. Vizitantis é 

pirmitidus na áreas kumuns di Hotel, konformi pirmitidu pa gerênsia di hotel, en termus igual pa aplikadus 

óspidis di hotel ki ka é di EA, indipendentimenti di hotel ten ou nao tal ospidis atualmenti. Ka devi ser un 

violason di régra di ka vizita ou ka resebi óspidis alguén só pa djuda un membru di agregadu familiar EA na 

intrega ou tra bens di kuartu di kaza ku avizu antis pa ikipa di hotel. 

Un agregadu familiar di EA podu na un hotel podi ten membrus di otus agregadu familiar di EA podu na 

mesmu hotel ki vizitantis di bu unidadi duranti un piriudu di tempu razuável i limitadu, dés di ki ka podi ten 

más di 6 partisipantis di EA na un kuartu di hotel di kada vez, ixsetu na kazus na ki tamanhu di família isedi 6 

indivídus. Kuandu tamanhu di família ixsedi 6 membrus, membrus di família ku más di 6 indivídus podi sta na 

unidadi, más óspidis podi sta na kuartu só si tiver un total di 6 ou menus indivídus na kuartu na mumentu. 

Na auzênsia di sirvisus di babá pirmitidus, kriansas ku idadi infirior 16 anus só podi vizita kuandu 

akumpanhadu pa un membru adultu di bu agregadu familiar ou kuandu un membru adultu di bu agregadu 

familiar sta na instalasons i prontamenti asesível pa otu agregadu familiar di EA ou pa kriansas pa tilifoni ou sta 

pertu son di voz di kriansa 

Si ten spasu dispunível na un kuartu di hotel, dizignadu di Subsikretariu podi autoriza vizitas noturnas di 

kriansas ki rizidensia prinsipal ka sta dentu di dumisiliu di agregadu familiar EA, medianti aprizentason di un 

akordu di guarda, un akordu ou sulisitason di DCF, ou un orden judisial dirigidu un membru adultu di agregadu 

familiar EA.. 

Vizitantis devi kumpri integralmenti tudu régras i rigulamentus di prugrama EA inkuantu ta vizita 

Agregadu Familiar EA. 

Un kriansa ku idadi igual ou supirior 16 anus podi vizita membrus di otus agregadus familiaris di EA ki 

podu na mesmu hotel na áreas kumuns di hotel sen kompanhia di un adultu si for aprovadu pa presta sés 

próprius kuidadus infantil ou si un membru adultu di agregadu familiar di kel kriansa sta prizenti na terenus di 

hotel i for prontamenti kontaktável pa tilifoni ou sta pertu son di voz di kriansa. 

Membrus adultus di agregadu familiar di EA ta kontinua ta ser risponsável pa pruteson di saudi i siguransa 

di kriansa na bu agregadu familiar i devi izersi bon sensu sobri kuandu é siguru pirmiti ki sés  fidju vizita 

membrus di otus agregadus familiaris di EA. 

Na hotel, riprizentanti di Subsikretariu, medianti sulisitason pur skritu mandadu pa ikipa di hotel ku un 

kopia pa kaza di EA, podi izersi un kritériu razuável pa nega vizita un Kaza EA individual komu óspidis ou 

anfitrions, ku bazi na violasons antirioris di kés Régras li. Kualker rikuza di vizita devi ser pa un piriudu di 

tempu razuável ku bazi na natureza di konduta i devi inklui un diklarason skritu di mutivu di rikuza. Si izersisiu 

di tal diskresion pa nega vizitason foi razuavelmenti izersidu podi ser kontestadu na un rikursu administrativu di 

un diskumprimentu ou risizon baziadu na un violason di kel Régra li. 

Ikipa di hotel, funsionárius di EOHLC i funsionárius di kontratadus di EOHLC i otus agênsias di stadu ki ta 

trabadja ku EOHLC podi tirmina un vizita si: a) atividadis na unidadi di akolhimentu pirturba gozu trankuilu di 

otus óspidis ou funsionárius di hotel; (b) atividadis na unidadi anfitrion konstitui un amiasa pa saudi ou 

siguransa di anfitrion, di óspidi, di membrus di kualker un di agregadus familiaris, di otus partisipantis di EA ki 

podu na hotel, di otus óspidis di hotel, di ikipa di hotel, di funsionárius di EOHLC ou di funsionárius di 

kontratantis di EOHLC ou di otus agênsias di stadu ki ta trabadja ku EOHLC; ou (c) ten kualker infrason di 

régras ou rigulamentus di EA ki kontisi na unidadi óspedadu. 

Vizitantis devi kumpri Régra di Toki di Rikolhi na sai antis di oráriu stabilisidu di toki di rikolha i ka txiga 

antis di 8 a.m., ixsetu na kazus di babá autorizadu ou bon kauza di akordu ku padrons di bon kauza na 760 CMR 

67.06(6)(a)5. 

 

Bon Kauza: 

Intrien vizitantis ka autorizadus podi ser justifikadu pa un bon kauza , konformi ditirminadu di akordu ku 

padrons di bon kauza na 760 CMR 67.06(6)(a)5. Na konsidera bons razons labantadu pa un partisipanti pa 

intriten un vizitanti ka autorizadu, EOHLC ta leba em konsiderason tudu sirkunstansias, ki ta inklui isforsus 

dukumentadus pa ten autorizason pa vizitanti, i kualker nisisidadi di vizitanti pa djuda Agregadu Familiar EA 

ku tarefas izensial ki un membru di Agregadu Familiar EA ka podi izekuta pa konta própriu. A nao ser ki for 

ripititivu, un violason di kel Régra li ki for di minimis (minor), konformi ditirminadu baziadu na tudu 

sirkunstansias rilivantis, kuantu pa tempu i lugar, ka ta ser kontabilizadu pa un inkumprimentu ou risizon. 

 

       22. Armas 

Rizumu 

• Bu ka devi ten armas na propriedadi undi bu sta óspedadu. Armas nunka é 
pirmitidus, mesmu ki legalmenti rigistradu. Bu familia podi tradu di abrigu si bu 
atxadu ku un arma na  EA abrigu di familia. 

Régra Kompletu sobri Armas  

Posi ou armazenamentu di armas di kualker tipu é pruibidu na propriedadis di abrigu. • Posi ô guarda 

un arma na abrigu di familia EA ta pou ten un terminu na bu stadia. 

      23. Formuláriu di Rikunhisimentu di Informason Sobri Rijistu 
Kriminal (CORI) 

Rizumu 

• Menbrus di família ku 18 anus di idadi ô más debi sina un Formuláriu di 
Rikunhisimentu di CORI. Família podi ser ispulsu di abrigu si és ka sina Formuláriu di 
Rikunhisimentu di CORI.  

Regra Konpletu n Formuláriu di Rikunhisimentu di Informasons di Rijistu Kriminal (CORI)   

Tudu menbrus di família ku 18 anus di idadi ô más debi sina un Formuláriu di Rikunhisimentu CORI. Si 

kualker menbru di família ku idadi igual ô superior 18 anus ka sina Formuláriu di Rikunhisimentu di CORI 

dipós di podu na un abrigu ô di ten 18 anus di idadi, konformi kazu, ta inplika risizon di kontratu.  
 

      24. Importanti 

Rizumu 

• Bu devi tenta kumpri tudu kés régras li. 

• Bu abrigu ou hotel podi dau más régras. Bu També bu tem ki sigui kés régras la 
djuntu ku kés na kel dukumentu li. Si bó ou un membru di família viola un régra, bu 
ta ten diskumprimentu. Si bu viola régras três ou más vezis na seis mezis, bu ta podi 
ser pididu pa abandona abrigu. 

• Si bu viola régras di un forma sériu, sima pa ser violentu, nu podi pidiu pa bu sai di 
abrigu.  Keli signifika ki bu abrigu ta ser tirminadu. Keli é verdadi mesmu ki nunka  
bu ten pasadu pa prublemas antis. 

• Tudu inkumprimentus ou risizons pur skritu podi ser objetu di rikursu. 

• Si bu viola un régra, nu podi transfiriu pa un abrigu diferenti. 

• Si bu viola un régra, nu podi negau sertus privilégius, komu pirnoitis. 

• Bu podi ten un difisiensia ou otus bons razons pa kal bu viola un régra. Bu podi 
pidinu pa nu ta konsidera bons kauzas pa ka puniu.  

Régras di Kaza 

Nada na kés Régras Uniformis li ta pruíbi abrigus ou hotel di adota Régras di Kaza en rilason pa atividadis 

diárius na abrigus, tal komu rotasons di limpeza, tarefas di kuzinha, nível di ruídu, óras di vizualizason di 

tilivizon, kodigus di vistuáriu, óras di lavandaria ou rikizitus di stasionamentu, desdi ki Régras di Kaza ka 

kontradiga és Régras Uniformis, statutus ou rigulamentus di EA ou otus rikizitus legal. Infrasons pa Régras di 

Kaza di un abrigu ou hotel, na intantu, ka devi ser tratadu komu violasons di régras ki ta leba un pusível 

diskuberta di nao konformidadi ou risizon di binifísius di EA di akordu ku 760 CMR 67.06(5)(a)4. Infrasons pa 

Régras di Kaza podi leva un transferênsia, advertênsias internus ou perda di privilégios di kaza, komu tempu di 

tilivizon, i infrasons repetidas podi leva pa modifikason di Planu di Rialojamentu di un Família EA pa izigi 

kumprimentu di Régras di Kaza spesífikus. Régras di Kaza permanecem sujeitas pa rivizon i aprovason di 

EOHLC. 

Violasons di Régras Ka Kontadus pa Punison 

Konformi diklaradu más ditalhadamenti na 760 CMR 67.05 (i), alegadus violasons di Régras i alegadus 

falhas na kumprimentu ou kuoperason na dizinvolvimentu di termus di un planu di rialojamentu ta ser 

dizokupadus dipós seis (6) mezis a kontar di data di sés okorênsia, dentu di piriudu di seis mezis, ka for imitidu 

kualker inkumprimentu ou séson pa otus violasons di tal Régras ou rikizitus di planu di rialojamentu i ninhun 

konduta ki ta konstitui un amiasa pa saudi ou siguransa ou konduta ki ta garanti risizon imidiatu foi kumitidu i 

rizulta na un avizu di nao konformidadi ou risizon. Violasons di régras ki foi konsideradus pa Auditor di 

EOHLC na rikursu komu ka ten akontisidu ka ta ser inkluídus komu violasons na notifikasons subsikuentis di 

diskumprimentu ou risizon i ka ta konta piriudu di seis mezis di sima fladu di riba. 

Uzu di Furmulárius 

Kuordenadoris di sen-abrigu devi da pa Agregadus Familiaris EA un kópia di Régras di Prugrama 

di Abrigu Uniformi pa leba ku és na mumentu en ki família di EA for aprovadu pa kulokason. Abrigus 

devi uza Furmuláriu USR-1, Infrason di Régras Uniformis di Abrigu, pa rilata infrasons pa Régras Uniformis di 

Abrigu. Hotel devi uza furmuláriu HM-IR1 pa dinunsia infrasons pa Régras Uniformis di Abrigu. Númerus di 

infrason na furmulárius é só pa orientason i ka é ditirminantis di númeru real di infrasons di régra Kuandu un 

úniku insidenti ta involvi violasons di várius régras, ikipa di abrigu i di hotel devi uza un furmuláriu pa rilata 

insidenti i virifika tudu infrasons di régras pusivelmenti aplikavel na furmuláriu USR-1, na un abrigu, i HM-IR-

1, na hotel. 

Pruvisons Geral 

1. Kópias di kés Régras li, di Furmuláriu i Diretrizis di Babysitting di EA, TESI-1s, di Furmuláriu di 

Sulisitason di Alojamentu Razuável di ADA i di Furmuláriu di Sulisitason di Pirnoiti di EA ta sta 

dispunivel na riseson na Hotel i na skritoriu di administrason na abrigus na Inglês i traduzidus pa linguas 

izigidus pa lei. Riseson na hotel i skritoriu di giston na abrigus també devi inklui informasons sobri kenha 

ki manda furmulárius di babá i pirnoita i otus pididus, komu entra em kontatu ku kel pisoa i modi pa 

pergunta sobri status di un pididu. Hotel ta da sirvisus di transmison di fax pa partisipantis di EA di grasa 

pa kumunikason ku EOHLC, otus agênsias di stadu, prestadoris di sirvisus susial i médikus i sirvisus 

jurídikus. 

2. Falha di hotel ou abrigu na manti i dispunibiliza pa partisipantis un kópia di kés Régras li i furmulárius na 

linguas izigidus pa lei podi konstitui un difeza kontra un violason di régra si un partisipanti ka resebi un 

kópia di Régras na lingua izigidu pa lei pa entra na prugrama EA ou ten asesu tal traduzun na un lugar antis 

di supostu violason. 

3. Si un partisipanti monstra ki konduta ou omison di un membru di agregadu familiar EA sobri kenha 

konduta partisipanti ka tinha kontrolu kauza un violason di kés Régras ou di rigulamentus di EA li, punison 

podi ser rikuzada, dés di ki partisipanti: 

a. tra prontamenti tal membru di agregadu familiar di kompuzison di agregadu; i  

b. partisipanta i kualker otus membrus adultus di agregadu familiar ta altera sés planus di 

rialojamentu di modu kit a izigi ki és toma mididas razuavel pa impidi ki antigu membru di 

agregadu familiar volta pa kualker abrigu ou hotel undi agregadu familiar EA sta kulokadu, ki podi 

inklui, si nisisáriu pa ivita un rigresu, sirvi i izikuta ativamenti na sés própriu nomi un orden di 

privenson di abuzu em termus di M.G.L. c. 209A ou kuopera ku isforsus di abrigu ou hotel 

administrason pa notifika i izekuta ativamenti kontra tal membru di agregadu familiar un 

notifikason di "sen violason" em termus di M.G.L. c. 266, § 120 ou un orden anti-asediu na termus 

di M.G.L. c. 258E. 

4. Termu "bon kauza ", tal komu uzadu na kés régras li, signifika bon kauza, tal komu ditirminadu pa artigu 

760.º CMR 67.06(6)(a)5, a nao ser ki for indikadu spisifikamenti otus mutivus di bon kauza . 

5. EOHLC ta da asistênsia linguístiku konformi izigidu pa lei pa tudu kumunikasons ku kandidatus i 

partisipantis di EA. Kualker traduson di Inglés devi indika ki, na kazu di konflitu entri un verson na Inglés 

di un dukumentu i un traduson, verson na Inglés ta privalesi, dés di ki un Agregadu Familiar EA ka for 

risponsabilizadu pa un konduta tomadu baziadu na un traduson ka prisizu. 

6. Provedoris di abrigu EOHLC i EA, ki ta inklui hotel, é kubridu pa Lei di Amerikanus ku Difisiensia (ADA) 

i lei rilasionadus ki ta impidi diskriminason i izigi sertus adaptasons ou modifikasons razuável pa pisoas 

kualifikadas ku difisiensia. Si bu ten difikuldadi na kumpri kualker un di kés Régras li pamodi un 

difisiensia, bu podi pidi un adaptason ou modifikason razuável na prienxi un furmuláriu di pididu di 

Alojamentu Razuável di EOHLC ADA i manda i dukumentason mediku di apoiu pa EOHLC. 

 

      Konkluzon 

• Si bu teni perguntas sobri signifikadu di kés régras li, bu podi pergunta pa bu 
Kuordenador di Sen-Abrigu di EOHLC.  Na un abrigu, també bu podi pergunta ikipa 
di abrigu. Na un hotel, també bu podi pergunta pa kuordenador di sen-tetu 
tranzitóriu, pa vizitanti di FOR Families, pa ikipa di apoiu di hotel EA ou pa bu ligason 
HomeBASE. 

• Nu ta spera ki kés rizumus li ta fasilita komprienson sibri kuzé ki é kés régras li é. Pa 
manti és kurtus i simplis, és ka flau tudu sobri régras. Si redason di un rizumu i 
verson integral di Rigimentu for diferentis, ta aplika língua di verson kompletu.   

      EA Abrigu Familiar di Emergênsia Resebimentu di Régras di 
Prugrama di Abrigu Uniformi 
Pur favor lé diklarason ku kuidadu. Dipós sina, imprimi i poi data di oji. 

N      , N’       f  m     N’  e e       ó                 P     m            U  f  m    N’    
                         . N’       e        h  f mí        e                     P     m     
       U  f  m                         . T m   N’       e      ,    nha família ka sigui régras, 
nha família podi ser tradu di abrigu. 

Sinatura di Adultu: _______________________  Sinatura di Adultu: _______________________ 
 
Nomi Skritu: _________________________            Nomi Skritu: _________________________ 
 
Data di Oji: __________________________  Data di Oji: __________________________ 
 
 
Sinatura di Adultu: _______________________  Sinatura di Adultu: _______________________ 
 
Nomi Skritu: _________________________            Nomi Skritu: _________________________ 
 
Data di Oji: __________________________  Data di Oji: __________________________ 
 
Só Pa Uzu di Fusnionárius: 
 

N      , N’       f  m     N’                  m                 ó                 P     m     
Abrigu Uniformi na sés lingua prifiridu (ou ku un furmuláriu di asesu pa lingua si nu ka teni un 
verson na sés lingua prifiridu) i informa verbalmenti pa família ki tudu famílias na abrigu devi 
  m              P     m            U  f  m .  T m   N’      f  m  f mí                e  
dimitidus di abrigu si és ka sigui régras, i ki rikuza na sina resibu ka ta rizulta na un izenson  

di régras.  

  Virifika si pisoa mensionadu di riba rikuza sina kel furmuláriu li.   

  (Si bu marka kel kaxa li, skrevi bu nomi(s) na spasu di riba.) 

Sinatura di Funsionáriu: __________________________________________ 
Nomi Skritu: ________________________________ 
Data: ____________________________________ 


